
	మ.	
పరగేహమ్మున భుక్తి యన్యసతితో భాషించు బల్ రక్తి య

క్కఱకుం గాని ప్రసక్తి వేఱొకనికిన్ గంపించుధీశక్తి నీ

చరణమ్ము ల్గనలేనిభక్తియును నిస్సారమ్ము లీయైదిటి

న్నఱుగన్నీకుము మన్మనం బిదియె ని న్బ్రార్ధింతుఁ గామేశ్వరీ.

	శా.	
అంబా! నాదు ప్రమాణపూర్తిగ నొకం డాలింపు వాక్రుత్తు నీ

చంబౌ జన్మము నెత్తుఁ గాక గడుఁదుచ్ఛంబైన దుర్వృత్తియం

దుం బూర్ణుండగుఁగాక నెమ్మనమునందు న్భక్తిమై నీదుసే

వం బాటించెడివాని కెల్లజగము న్వశ్యంబు కామేశ్వరీ.

	శా.	
ఏనాడౌ భవదాజ్ఞ యాక్షణమనే నీసర్వము న్వీడి త్వ

ధ్యానైకాత్ముఁడనై చరించుటకు సిద్ధ మ్మింత నిక్కంబు నే

నే నానాశము గుర్తెఱుంగుదును గానీ భ్రాంతియుంగల్గు నే

మో నీ వించుకమున్న తెల్పవలెఁ జు మ్మోతల్లి? కామేశ్వరీ.

	శా.	
ఆయావిద్యలనన్నిటి న్స్వయముగా నార్జింపఁగాఁజేసి నీ

వేయంచు న్బుధు లెంచు బ్రహ్మగురులోకేడ్యు న్గురుంగా సహా

ధ్యాయింగా నలతిర్పతి న్సలిపి శాస్త్రప్రక్రియ న్స్వల్పమే

నాయాసమ్ము వినాగ నిచ్చిననినున్ ధ్యానింతుఁ గామేశ్వరీ.

"https://te.wikisource.org/w/index.php?title=పుట:2015.391574.BHAKTIRASA-SHATAKA.pdf/582&oldid=392745" నుండి వెలికితీశారు

		 ఈ పేజీలో చివరి మార్పు 2 జూన్ 2022న 23:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

